
Rezime/Abstract

Socijalno poduzetništvo predstvalja inovativan pristup rješavanja ozbiljnih društvenih problema s kojima se suočava
društvena zajednica. Polazno odredište rada odnosilo se na aktivnu politiku zapošljavanja sa posebnim osvrtom na mlade
osobe, programe i mogućnosti koje su na raspolaganju mladim osobama. Predmet istraživanja odnosio se na ispitivanje u
kojoj mjeri socijalno poduzetništvo kao aktivna mjera socijalne politike predstavlja mogućnost za zapošljavanje mladih i
smanjenje nezaposlenosti socijalno isključenih grupa na području Tuzlanskog kantona. Rad je imao za cilj istražiti i
analizirati:programe aktivne politike zapošljavanja i oblast socijalnog poduzetništva, mogućnosti koje se pružaju mladima
osposobljavanjem za socijalno poduzetništvo, osposobljenost organizacija za samostalan rad i pružanje podrške pojedincu
ali i zajednici, način finansiranja organizacija i podrška koja se pruža određenim organizacijama u cilju njihovog što
kvalitetnijeg rada. Istraživanje o socijalnom poduzetništvu kao aktivnoj mjeri socijalne politike zapošljavanja mladih je
realizirano na području Tuzlanskog kantona i obuhvatalo je sve općine. U radu je korišteno pojmovno određenje aktivne
politike zapošljavanja i socijalnog poduzetništva kojima je krajnji cilj smanjenje stope nezaposlenostimladih osoba. Za
potrebe istraživanja, konstruisani su posebni upitnici za studente, nezaposlene mlade osobe i organizacije odnosno
socijalna preduzeća. Prilikom obrade podataka korištene su opšte naučne metode i osnovne metode. Na osnovu rezultata
istraživanja potvrđeno je da socijalno poduzetništvo predstavlja mogućnost za zapošljavanje mladih i smanjenje
nezaposlenosti socijalno isključenih kategorija.

